
at gera víðari í Føroyum, men at 
tað fer ikki at ganga heilt long tíð, 
áðrenn Statoil fer at taka støðu til 
sítt framtíðar virksemi í Føroyum.

Sæð í ljósinum av úttalisinum 
frá Statoil-stjóranum herfyri, so 
hevur tað stóran týdning, at ein 
tílík verkætlan sum hendan kemur 
ígongd skjótt og verður lyft í felag.

Fyri at lyfta eina tílíka landbor
ing í felag, er neyðugt, at Føroya 
Landsstýri, føroyska vinnan og 
oljufeløgini, ið eru virkin í Føroyum, 
stuðla verkætlanini. Tí mæli eg til, 
at skipað verður fyri einari verk
stovu um landboringina, har um
boð fyri omanfyri nevndu áhuga-
partar luttaka.

SINDRI
SINDRI granskingar-samstarvið, 
har oljufeløgini í sambandi við 1. 
útbjóðingarumfar settu áleið 40 mió. 
kr av til at gera felags jarðfrøðiliga 
gransking við atliti til framtíðar 
oljuleiting á føroyska landgrunn
inum, er eisini ein týdningar-mikil 
samstarvspartnari í sambandi 
við eina land-boring. Bygnaðurin 
av SINDRI var upprunaliga skip
aður við einum stýrisbólki, har 
umboð fyri loyvishavarar og táver
andi Oljumálastýrið sótu. Ein vís

indaligur samskipari varð eisini í 
SINDRI bygnaðinum, sum kom frá 
Jarðfrøði-savninum (nú Jarðfeingi), 
og sum skuldi samskipa tær ymisku 
verkætlanirnar. Í dag er tað FOIB 
(Føroya Olju-ídnaðarbólkur), ið um
situr tann peningin, sum framvegis 
er tøkur.

Niðurstøða
Tá grundgivið verður fyri, hvar ein 
møgulig land-boring skal verða 
staðsett, so verður henda grund
geving bygd á eitt ástøði, sum eg 
havi ment í nøkur ár. Hetta ástøði 
tekur støði í eini samanrenning av 
jarðfrøðiligum kanningum og eyg
leiðingum, sum hava verið gjørdar 
í føroyskum økið. Ástøðið er ikki 
endaligt, tí nýggj vitan og dátur 
koma til, og hesi viðurskifti vilja 
broyta ástøðið sum frálíður.

Sum ástøðið vísir, so er best at 
bora eina boring miðskeiðis í Før
oyum, tað verið seg á Sandoynni, í 
sunnaru parti av Streym-oynni ella 
í sunnara parti av Eysturoynni, um 
endamálið er at koma skjótt og lætt 
niður gjøgnum basaltið. Við skjótt 
verður meint við stytst og við lætt, 
verður meint við reint boritekniskt, 
tí tað hevur higartil víst seg at vera 
lættari, at bora gjøgnum reint basalt 

enn basalt avleitt tilfar. Mett verður, 
at borast skal niður á umleið 5-6 km 
dýpi fyri at røkka endamálinum, so 
tað er týdningarmikið, at fáa fatur 
á tí rætta bori-pallinum, sum kann 
røkka ynsktu dýpdina.

Útgangsstøðið við einari land
boring er í sjálvum sær ikki at 
finna kolvetni, men tað kann ikki 
útilokast, at rakt verður við kol
vetni, tí boringarnar, sum eru bor
aðar higartil á føroyskum øki, geva 
ábendingar um kolvetni í føroysku 
undirgrundini. 

Um útgangsstøðið við landbor
ingini er at finna kolvetni, so er 
kanska best at bora í Suðuroy, sum 
gjørt var í 1980 og 1990-árunum, ella 
í útnyrðings partinum av Føroyum, 
t.v.s. norðarlaga á Streymoynni ella 
vestar-laga á Vágoynni, tí her hava 
vit sjónligar strukturar, sum kunnu 
innihalda kolvetni (mynd 2og 3).

Hóast ástøðið broytist nakað við 
tíðini, so merkir tað ikki, at vit skulu 
bíða við at gera eina djúpa boring 
á landi. Um ein tílík djúp boring 
eydnast væl, so kann hon koma at 
gerast eitt stórt frambrot bæði fyri 
gransking og kolvetnisleiting her á 
landi.

7 Krit tíðin var fyri 66-145 mió. árum 
síðani.

8 Mið Miocene tíðin var fyri 15 mió. 
árum síðani.

9 Innihaldið í lægdunum skjýtur seg upp. 10 Inversjónin av lægdunum hendir 
orsaka av, at norðanfyri Føroyar slitnaði 
Jan Mayen frá Grønlandi, ímeðan 
sunnanfyri Føroyar otar Afrika seg ímóti 
Evropa og skapti Alpurnar.

Mynd 2: Mynd 2a vísir eitt Bouguer tyngdarfráviks kort yvir tað føroyska økið frá Ritchie og Ziska, 2011. Á mynd 2b er átekna grundfjals ryggir og lægdir, harafturat er
staðsetingin av djúpum seismikki og boringum í og við Føroyar átekna. Tann svarta linjan frá A til B er staðsetingin av tvørskurðinum vístur í mynd 3. Til høgru á myndini
sæst eitt rað av litum, vísandi  Bouguer tyngdarfráviks virðini umframt ein myndafrásøgn fyri mynd 2 og 3.

Mynd 3: Tvørskurður av føroyska økinum, eftir svørtu linjuni, frá A til B, víst á mynd 2b. Mynd 3a) vísir Bouguer tyngdarfráviks útrokningar hjá Forsberg, 2010 og Saxov & Abrahamsen, 1964,
eftir tvørskurðinum meðan mynd 3b) vísir ein jarðfrøðiligan tvørskurð eisini eftir linju A til B. Staðsetingin av tvørskurðinum sæst á mynd 2b. Tann ovari parturin av mynd 3b) tekur útgangsstøði í
greinunum hjá Waagstein,1988 (mið og sunnasti partur) og Passey & Varming, 2010 (vestasti partur) meðan niðari partur av mynd 3b) er egin tulking.

